
২৪
বত্রিশ সিংহাসন।



দেশ বিদেশীয় ভূম্যধিকারী ও রাজা ও তাবৎ জাতীয় লােককে নিমন্ত্রণ করিয়া আনিতে হইবে, তৎপরে এক লক্ষ পঞ্চবিংশতি সহস্র কন্যা ও এক লক্ষ পঞ্চবিংশতি সহস্র গাভী ব্রাহ্মণকে দান করিবেন। এবং রাজ্যস্থ তাবৎ ব্রাহ্মণদিগের জীবিকা নির্বাহার্থে এক এক নিস্কর ভূম্যধিকার নির্দিষ্ট করিয়া দিবেন। ইহা ভিন্ন এক বৎসর কোন ভূম্যধিকারীর স্থানে কর গ্রহণ করিবেন না, এবং এক বৎসরের মধ্যে যত ক্ষুধাতুর আতুর দীন দরিদ্র নিকটে আসিবে তাহাদিগের চিরকালের নিমিত্ত জীবনােপয় করিয়া দিবেন। এই সকল কর্ম্ম করিলে পর আপনার নামে চিরকাল। সংবৎ চলিবে।

 রাজা পণ্ডিতের বিধানানুসারে এক বৎসর পর্যন্ত কন্যা দান ও গাে দান এবং আর আর ধর্ম্ম কর্ম্মাদি করিলেন। তাহার পর সংবৎ সৃষ্টি হইল। সেই সংবৎ অদ্যাপি তাহার নামে চলিয়া আসিতেছে।

 বসুমঞ্জরী রাজা বিক্রমাদিত্যের এই সকল গুণানুবাদ করিয়া কহিল হে ভােজরাজ, রাজা বিক্রমাদিত্য এই প্রকার মনুষ্য ছিলেন। তুমি যদি তাহার ভুল হইতে পার তবে সিংহাসনারােহণ কর। ভােজরাজ বলিলেন তুমি যে সকল কথা কহিলে তাহা প্রকৃত ও আমার মনােনীত বটে। তদনন্তর সভাসদ গণকে বলিলেন আমিও সংবৎ সৃষ্টি করিব, তােমরা সকলে তাহার উদ্যোগ কর। এই মন্ত্রণায় সেই দিবস গত হইল।

		 এই পাতা শেষ সম্পাদিত হয়েছে ১৬:৪৫টার সময়, ২৯ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

